
«Հայաստանի Հանրապետության կառավարության 2014 թվականի ապրիլի 10-ի նիստի N 14 արձանագրության 44-րդ կետով հավանության արժանացած  արձանագրա​յին որոշման N 2 հավելվածում փոփոխություններ կատարելու մասին» ՀՀ կառավարության արձանագրային որոշման նախագծի ընդունման

Իրավական ակտի անհրաժեշտությունը
ՀՀ կառավարության 2015 թվականի փետրվարի 26-ի Համալիր սոցիալական ծառայությունների տարածքային կենտրոնների միասնական ընդունարանները գործարկելու մասին N 185-Ն որոշման 3-րդ կետի 2-րդ ենթակետով հանձնարարվել է ՀՀ աշխատանքի և սոցիալական հարցերի նախարարին՝ մինչև 2015 թվականի հունիսի 30-ը ՀՀ կառավարություն ներկայացնել առաջարկություններ սահմանված սոցիալական բանկի տարբեր տեղեկատվական համակարգերի միջև տեղեկատվության ինքնաշխատ փոխանակումն ապահովող միջոցառումների ժամանակացույցի վերաբերյալ, որի համաձայն` սոցիալական պաշտպանության ոլորտի միասնական տեղեկատվական համակարգի ներդրումը ընդգրկված է ՀՀ էլեկտրոնային կառավարման 2015-2016թթ. միջոցառումների ցանկում` մինչև 2015թ. երրորդ եռամսյակ կատարման ժամկետով: ՀՀ կառավարության 2015 թվականի փետրվարի 26-ի Համալիր սոցիալական ծառայությունների տարածքային կենտրոնների միասնական ընդունարանները գործարկելու մասին N 185-Ն որոշման 3-րդ կետի 2-րդ ենթակետի համաձայն` 2015 թվականի հունիսի 25-ի N ԱԱ/ԱրԱ/5737-15 գրությամբ ՀՀ կառավարություն է ներկայացվել Սոցիալական պաշտպանության ոլորտի միասնական տեղեկատվական համակարգի ներդրումն ապահովող միջոցառումների ժամանակացույցը հաստատելու մասին ՀՀ կառավարության արձանագրային որոշման նախագիծը, որը 22.10.2015թ. ՀՀ կառավարության նիստում հավանության է արժանացել:
Միաժամանակ ՀՀ կառավարության 2014թ. ապրիլի 10-ի նիստի N 14 արձանագրության 44-րդ կետով հավանության արժանացած «Էլեկտրոնային կառավարման ռազմավարական ծրագրին հավանություն տալու մասին» արձանա​գրա​յին որոշման N 2 հավելվածով հաստատված «ՀՀ էլեկտրոնային կառավարման 2015-2016թթ. միջոցառումների ցանկ»-ի 4.9-րդ կետով նախատեսված  է «Ժամանակավոր ներմուծում (արտահանում)` վերամշակման համար» ռեժիմով ներմուծված (արտահանված) ապրանքների վերամշակումից հետո ստացվելիք նվազագույն արդյունքի, ինչպես նաև վերամշակումից գոյացած թափոնների, մնացորդների և կորուստների քանակության հաշվարկի վերաբերյալ եզրակացության տրամադրման համար հավաստագրերի տրամադրման "մեկ պատուհան" համակարգի ներդրման գործընթացն իրականացնել մինչև 2015 թվականի 4-րդ եռամսյակը:
ՀՀ կառավարության 2001 թվականի 27 մարտի «Ժամանակավոր ներմուծում` վերամշակման համար»  ռեժիմով ներմուծված ապրանքների վերամշակումից հետո ստացվելիք արդյունքի նվազագույն քանակության սահմանման կարգը և «Ժամանակավոր արտահանում` վերամշակման համար» ռեժիմով արտահանված ապրանքների վերամշակումից հետո ստացվելիք արդյունքի, ինչպես նաև վերամշակումից գոյացած թափոնների, մնացորդների և կորուստների նվազագույն քանակության սահմանման կարգը հաստատելու մասին» N 239 որոշմամբ սահմանված գործառույթը իրականացվում էր ՀՀ էկոնոմիկայի նախարարության կողմից:
2014 թվականի դեկտեմբերի 17-ին ընդունվել է «Մաքսային կարգավորման մասին» ՀՀ օրենքը, որով կարգավորվում են վերը նշված որոշմամբ սահմանված դրույթները: Նշված օրենքի 194-րդ, 201-րդ և 209-րդ հոդվածների համաձայն` մաքսային տարածքում վերամշակումից հետո ստացվելիք արդյունքների չափաքանակները, մաքսային տարածքից դուրս վերամշակումից հետո ստացվելիք նվազագույն արդյունքները և վերամշակում` ներքին սպառման համար մաքսային ընթացակարգով ապրանքների ձևակերպումից հետո ստացվելիք նվազագույն արդյունքները որոշվում են թույլտվություն ստացած անձանց կողմից և հաստատվում մաքսային մարմինների կողմից` թույլտվության ստացման համար ներկայացվող դիմումների ուսումնասիրության արդյունքներով: 
Հաշվի առնելով վերը նշվածը ՀՀ էկոնոմիկայի նախարարության կողմից ՀՀ կառավարության 2001 թվականի 27 մարտի N 239 որոշմամբ սահմանված գործառույթը ներկայումս չի իրականացվում և հայտատուների կողմից ներկայացված «ժամանակավոր ներմուծում` (արտահանում) վերամշակման համար» մաքսային ռեժիմներով ներմուծված ապրանքների վերամշակումից գոյացած թափոնների, մնացորդների և կորուստների նվազագույն քանակության չափերի վերաբերյալ եզրակացության տրամադրման անհրաժեշտություն այլևս չկա:
Միաժամանակ ՀՀ ֆինանսների նախարարության կողմից մշակվել և շահագրգիռ մարմինների կարծիքին է ներկայացվել ՀՀ կառավարության 2001 թվականի մարտի 27-ի «Ժամանակավոր ներմուծում` վերամշակման համար» ռեժիմով ներմուծված ապրանքների վերամշակումից հետո ստացվելիք արդյունքի նվազագույն քանակության սահմանման կարգը և «Ժամանակավոր արտահանում` վերամշակման համար» ռեժիմով արտահանված ապրանքների վերամշակումից հետո ստացվելիք արդյունքի, ինչպես նաև վերամշակումից գոյացած թափոնների և մնացորդների նվազագույն քանակության սահմանման կարգը հաստատելու մասին» N 239 և ՀՀ կառավարության 2000 թվականի դեկտեմբերի 31-ի «ՀՀ մաքսային օրենսգրքով նախատեսված «Ժամանակավոր ներմուծում` վերամշակման համար» ռեժիմով ներմուծված և «Ժամանակավոր արտահանում` վերամշակման համար» ռեժիմով արտահանված ապրանքների վերամշակումից հետո ստացվելիք արդյունքի նվազագույն քանակություն սահմանող, ինչպես նաև ՀՀ ապրանքների ծագման երկրի որոշումն իրականացնող լիազորված մարմնի մասին N 895 որոշումները ուժը կորցրած ճանաչելու մասին» ՀՀ  կառավարության որոշման նախագիծ, որի մշակման անհրաժեշտությունը պայմանավորված է 2014 թվականի դեկտեմբերի 17-ի «Մաքսային կարգավորման մասին» ՀՕ-241-Ն ՀՀ օրենքի 194-րդ հոդվածի 3-րդ, 201-րդ հոդվածի 3-րդ և 209-րդ հոդվածի 3-րդ մասերում  ամրագրված դրույթների իրավակիրարկումն ապահովելու պահանջով:
ՀՀ ֆինանսների նախարարության կողմից մշակվել և շրջանառվում է նաև «Վերամշակում` մաքսային տարածքում», «Վերամշակում` ներքին սպառման համար» մաքսային ընթացակարգերով ներմուծվող ապրանքների ձևակերպման համար թույլտվութունների ստացման և «Վերամշակում` մաքսային տարածքից դուրս» մաքսային ընթացակարգով արտահանվող ապրանքների ձևակերպման համար թույլտվության ստացման կարգերը սահմանելու մասին» ՀՀ կառավարության որոշման նախագիծը, որով լիազոր մարմին է ճանաչվել ՀՀ ֆինանսների նախարարությունը: 
Միաժամանակ, ՀՀ կառավարության 2014թ. ապրիլի 10-ի նիստի N 14 արձանագրության 44-րդ կետով հավանության արժանացած «Էլեկտրոնային կառավարման ռազմավարական ծրագրին հավանություն տալու մասին» արձանա​գրա​յին որոշման N2 հավելվածով հաստատված «ՀՀ էլեկտրոնային կառավարման 2015-2016թթ. միջոցառումների ցանկ»-ի 4.12-րդ կետով նախատեսված  է «էլեկտրոնային կառավարման միասնական համակարգի» ներդրման գործընթացն իրականացնել մինչև 2015 թվականի 3-րդ եռամսյակը, սակայն ամբողջական կիրառումը հնարավոր կլինի միայն «Սննդամթերքի անվտանգության կարողությունների զարգացման» ծրագրի «Կարողությունների զարգացման» բաղադրիչի շրջանակներում սերվերների ձեռքբերումից հետո՝ 2016 թվականի երկրորդ եռամսյակում:
Ըստ այդմ, անհրաժեշտություն է առաջացել ՀՀ կառավարության 2014 թվականի ապրիլի 10-ի նիստի N 14 արձանագրության 44-րդ կետով հավանության արժանացած «Էլեկտրոնային կառավարման ռազմավարական ծրագրին հավանություն տալու մասին»  արձանագրային որոշման հավելված N 2-ի 4.4-րդ կետը շարադրել նոր խմբագրությամբ, 4.9-րդ կետը ճանաչել ուժը կորցրած, իսկ 4.12-րդ կետի կատարման ժամկետ սահմանել 2016թ. երկրորդ եռամսյակը:
Առկա խնդիրներին առաջադրվող լուծումները
Հաշվի առնելով վերը նշվածը` առաջարկվում է 4.4-րդ կետը շարադրել նոր խմբագրությամբ, 4.9-րդ կետը ճանաչել ուժը կորցրած, իսկ 4.12-րդ կետի կատարման ժամկետ սահմանել 2016թ. երկրորդ եռամսյակը:
Ակնկալվող արդյունքը
Նախագծի ընդունման դեպքում սոցիալական պաշտպանության ոլորտի միասնական տեղեկատվական համակարգի ներդրումը կիրականացվի ՀՀ կառավարության 2015 թվա​կանի հոկտեմբերի 22-ի նիստում հավանության արժանացած` Սոցիալական պաշտպանության ոլորտի միասնական տեղեկատվական համակարգի ներդրումն ապահովող միջոցառումների ժամանակացույցին հավանություն տալու մասին ՀՀ կառավարության արձանագրային որոշման համաձայն: Միևնույն ժամանակ նախագծով կերկարաձգվի «ՀՀ  էլեկտրոնային կառավարման 2015-2016թթ միջոցառումների ցանկ»-ի 4.12-րդ կետով նախատեսված միջոցառման կատարման ժամկետը:
ՏԵՂԵԿԱՆՔ
«Հայաստանի Հանրապետության կառավարության 2014 թվականի ապրիլի 10-ի նիստի N 14 արձանագրության 44-րդ կետով հավանության արժանացած  արձանագրա​յին որոշման N 2 հավելվածում փոփոխություններ կատարելու մասին» ՀՀ կառավարության արձանագրային որոշման նախագծի ընդունման ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

«Հայաստանի Հանրապետության կառավարության 2014 թվականի ապրիլի 10-ի նիստի N 14 արձանագրության 44-րդ կետով հավանության արժանացած  արձանագրա​յին որոշման N 2 հավելվածում փոփոխություններ կատարելու մասին» ՀՀ կառավարության արձանագրային որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ

«Հայաստանի Հանրապետության կառավարության 2014 թվականի ապրիլի 10-ի նիստի N 14 արձանագրության 44-րդ կետով հավանության արժանացած  արձանագրա​յին որոշման N 2 հավելվածում փոփոխություններ կատարելու մասին» ՀՀ կառավարության արձանագրային որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին

«Հայաստանի Հանրապետության կառավարության 2014 թվականի ապրիլի 10-ի նիստի N 14 արձանագրության 44-րդ կետով հավանության արժանացած  արձանագրա​յին որոշման N 2 հավելվածում փոփոխություններ կատարելու մասին» ՀՀ կառավարության արձանագրային որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

